ңлатма язуы
1. Хокукый-норматив актлар
       9нчы сыйныфлар өчен татар теленнән эш программасы Россия Федерациясендәге һәм Татарстан Республикасындагы мәгарифкә  кагылышлы хокукый-норматив актларга һәм федераль дәүләт стандартларына нигезләнеп төзелде.

1. Россия Федерациясенең “Мәгариф турында”гы  Законы (Федеральный закон от 29.12.2012 273-ФЗ “Об образовании в Россиской Федерации»)
2. Татарстан Республикасының “Мәгариф турында”гы  Законы (Закон Республики Татарстан “Об образовании” №68-ЗРТ от 22 июля 2013 года, статья 8).

3. “Татарстан Республикасының халык телләре турында” Законы (Закон Республики Татарстан от 08.07.1992 №1560-XII (ред. От 03.03.2012г) «О государственных языках Республики Татарстан и других языках в Республике Татарстан”)

4. “2014-2020нче елларга Татарстан Республикасы дәүләт телләрен һәм Татарстан Республикасында башка телләрне саклау, өйрәнү һәм үстерү буенча Татарстан Республикасы дәүләт программасы”, 2013 ел,25 октябрь, 794нче карар.

5.  Татарстан Республикасында 2012-2020нче елларда фән һәм мәгариф үсеше турында “Дәүләт программасы”
6. 9 нчы сыйныф өчен “Татар теле” курсының эш программасы Татарстан Республикасы Мәгариф һәм фән министрлыгы тарафыннан рөхсәт ителгән Татарстан Республикасы Мәгариф һәм фән министрлыгы тарафыннан тәкъдим ителгән “Рус телендә  сөйләшүче балаларга татар телен һәм әдәбиятын укыту программасы”на  (төзүче-авторлары: Р.З.Хәйдәрова, К.С.Фәтхуллова, Г.М.Әхмәтҗәнова) Казан, «Мәгариф» нәшрияты, 2013  нигезләнеп төзелде.
7.  “83 нче Лицей-мәгариф үзәге” муниципаль  бюджет гомуми белем бирү учреждениесенең 2018-2019   нче уку елының укыту планы.
8. . “83 нче Лицей-мәгариф үзәге” муниципаль  бюджет гомуми белем бирү учреждениесенең программасы, 2015

9.  “Татарча да яхшы бел” : Рус телендә урта гомуми белем бирүче мәктәпнең 9нчы кл. өчен татар теле дәреслеге (рус телендә сөйләшүче балалар өчен)/ Р.Р. Нигъмәтуллина. - Казан: Татарстан китап нәшрияты, 2016)  
Эш программасының структурасы.

                  9 нчы сыйныфлар өчен татар теленнән  эш программасы түбәндәге бүлекләрне үз эченә ала: 1) аңлатма язуы, хокукый-норматив актлар; 2) татар теле укытуның максаты һәм бурычлары; 3) укыту предметына гомуми характеристика; 4) укыту предметының укыту планында тоткан урыны; 5) укытуның планлаштырылган нәтиҗәләре; 6) укыту предметының (курсаның) эчтәлеге; 7) белем бирү процессының материаль-техник яктан тәэмин ителеше; 8) укытуның форма һәм методлары;  9) гомумбелем күнекмәләрен бәяләүнең критерийлары һәм нормалары; 10) календарь - тематик план; 11) календарь - тематик план (Өйдә торып белем алучы укучылар өчен)
2. Татар теле укытуның максаты һәм бурычлары.
9 нчы сыйныфта укучы рус балаларына татар телен укытканда, түбәндәгеләр максат итеп куела:

· рус телендә сөйләшүче балаларга татар теле, татар халкы, аның мәдәнияте турында мәгълүмат бирү;

· укучыларның Татарстанда яшәүче милләтләр, аларның гореф-гадәтләре, күренекле шәхесләр турында татарча сөйли алуларына ирешү;

· аларның фикерләвен, шәхси сыйфатларын үстерү;

· татар теленә, татар халкына, аның мәдәниятенә хөрмәт тәрбияләү;

· татар телен төрки халыклар белән аралашу чарасы буларак өйрәтү.
Бурычлар:

· мәктәптә, көндәлек тормышта, эштә, ял итү һәм күңел ачу урыннарында аралашу өчен кирәкле коммуникатив күнекмәләр формалаштыру;

· укучыларның сүзлек байлыгын арттыру, аларның хәтерен, игътибарлылыгын үстерү;

· татар телендә монологик һәм диалогик сөйләм төзергә, логик фикер йөртергә өйрәтү;

· укучыларда максатчанлык, гаделлек, намуслылык, хезмәтне ярату, мөстәкыйльлек, толерантлык кебек сыйфатлар тәрбияләү.

3. Укыту предметына гомуми характеристика.
      9  нчы сыйныфта алдагы сыйныфта үтелгән материаллар искә төшерелә,  тирәнәйтелә; морфология, синтаксис бүлекләрен өйрәнү мәсьәләсе; исем, сыйфатның ясалышы ягыннан төрләре; затланышлы һәм затланышсыз фигыльләр; җөмлә төрләре, иярчен кушма җөмләләрнең аналитик  һәм синтетик төрләрен гамәли куллана белү. Бердәм Дәүләт тестированиесенә әзерләнү кысаларында: шәхси хат язырга өйрәнү, репликалар язу, тыңлап аңлау күнекмәләрен булдыру.
    Рус телендә сөйләшүче балаларны бәйләнешле сөйләмгә өйрәтү дәвамлы һәм мөһим бурычлардан санала. Бәйләнешле сөйләм үстерү дәресләре укучыларны дөрес, матур, үтемле һәм аңлаешлы итеп сөйләргә, язарга, язганны укып аңларга һәм аңлата белергә, теге яки бу мәсьәләгә карата үз фикереңне белдерергә максатларын куя.
4. Укыту предметының укыту планында тоткан урыны.

     Бу программа атнага 1 сәгатьтән, елына 34 сәгать исәбеннән төзелде. Бирелгән сәгать саннары гамәлдәге базис планына яраклаштырып эшләнде. 
5. Укыту предметының планлаштырылган нәтиҗәләре
· Программа кысаларындагы тематикада диалогик сөйләм күнекмәләрен камилләштерү: диалог – сораштыру, диалог – тәкъдим, диалог – фикер алышу, катнаш диалоглар. Диалог күләме: һәр катнашучы ягыннан кимендә 6 – 8 реплика .

· Программада тәкъдим ителгән темалар кысасында сөйләмнең коммуникатив типлары буенча бәйләнешле сөйләмне камилләштерү: сурәтләп сөйләү,  эчтәлек сөйләү, хикәя төзү, персонажларны характерлау, хәбәр  итү. Монологик сөйләм күләме: кимендә 8 – 10 фраза .

· Программада тәкъдим ителгән эчтәлек нигезендә  төрле төрдәге тыңлап аңлау күнегүләрен үти белү; сүзләрне, җөмләләрне аңлап тәрҗемә итә белү; мәгълүмати характердагы текстларны, вакытлы матбугат язмаларын тыңлап аңлап, эчтәлеге буенча фикер әйтү, аралашуга чыгу. 
· Мәгълүматны танып белү, үзләштерү ихтыяҗыннан чыгып, тәкъдим ителгән текстларны аңлап укырга өйрәнү.Текст укыганда, кирәкле мәгълүматны аерып алу, системага салу, чагыштыру, анализлау, гомумиләштерү, интерпретацияләү һәм үзгәртү кебек эшчәнлекләрне үзләштерү.

· Программада тәкъдим ителгән эчтәлек нигезендә  актив куллануда булган  сүзләрне дөрес яза, төрле калыптагы диалоглар, конкрет бер тема буенча хикәя төзи белү, прагматик текстлар (рецептлар, белдерүләр, афиша һ.б.), эпистоляр жанр текстларын (шәхси һәм рәсми  хатлар, котлаулар һ.б) дөрес яза белү; проблемага карата фикерне язмача җиткерә белү; тәкъдим ителгән текстның эчтәлегенә нигезләнеп, аны үзгәртеп яки дәвам итеп яза белү. 
 Укучыларының белем, осталык һәм күнекмәләренә төп таләпләр

· укучыларның төп гомуми белем мәктәбендә үзләштергән белемнәрен һәм сөйләм күнекмәләрен камилләштерү һәм тирәнәйтү;

· тел күренешләрен танып белергә, чагыштырырга, гомумиләштерергә күнектерү;

· татар телен халыкның рухи, әхлакый, мәдәни хәзинәсе буларак аңларга ирешү;

· алган белемнәрне җанлы аралашу шартларында кулланырга өйрәтү;

· укучыларның орфографик, пунктуацион граматолылык дәрәҗәсен камилләштерү.
10. Укыту предметының төп эчтәлеге
	№
	Предмет буенча билгеләнгән тема 


	Сәгать саны

	I.
	Ял итә беләсезме? 
	 5

	II.
	Укыр идем “бишкә” генә
	6

	III.
	Дуслашасым килә 
	6

	IV.
	Матур буласым килә
	6

	V
	Көчле буласым килә
	6

	VI
	Табигать-уртак йортыбыз 
	5


Укыту предметының эчтәлеге укучыларның яшь үзенчәлекләре буенча кызыксынуларын, аралашу ихтыяҗларын, психо-физиологик мөмкинлекләрен исәпкә алып сайлана; аларда шәхси кыйммәтләр формалаштыруга хезмәт итә һәм түбәндәгеләрне үз эченә ала:

	№
	Темалар
	Темага караган төп төшенчәләр

	1
	Үткәннәрне кабатлау
	Хәзерге, билгеле үткән заман хикәя фигыль формаларын кабатлау

	2
	Исем
	Исемнәрнең ясалышы ягыннан төрләре, изафә бәйләнеше

	3
	Фигыль 
	Фигыль юнәлешләре, ярдәмче фигыльләр, хәзерге, үткән һәм киләчәк заман сыйфат фигыльләр; аналитик фигыльләр; исем фигыль; хәл фигыль формалары

	4.
	Синтаксис
	 Гади җөмлә .Тезмә кушма җөмлә.

Аналитик һәм синтетик иярченле кушма җөмләләр:

 иярчен сәбәп, максат, вакыт,урын,шарт, кире, аергыч җөмләләр. 

	5.
	Сыйфат
	Сыйфатның  ясалышы ягыннан төрләре

	6. 
	Шәхси хат язу
	


Аралашу темалары:

1. Кешеләрнең тормышын бизәү.

2. Илләр һәм шәһәрләр.

3. Язмышыма үзем хуҗа.

4. Һөнәр сайлау.

5. Гаилә бюджеты.
6. Белем һәм китап.

7. Милли сәнгать
8. Кеше һәм мохит.
9. Аралашу.

10. Татар әдипләре иҗатыннан
Грамматик минимум

1. Гади һәм кушма җөмләләрне дөрес кулланырга өйрәтү.

2. Теркәгечле һәи теркәгечсез кушма җөмләләрнең сөйләмдә куллану күнекмәләре булдыру.

3. Иярченле кушма җөмләләрнең сөйләмдә актив булган аналитик һәм синтетик төрләрен, аларга хас бәйләүче чараларны һәм рус теленә тәрҗемә үзенчәлекләрен гамәли үзләштерү.

4. Тезмә һәм иярченле кушма җөмләләрнең сөйләмдә актив булган аналитик һәм синтетик төрләрен, аларга хаас бәйләүче чараларны һәм рус теленә тәрҗемә итү үзенчәлекләрен гамәли үзләштерү.

5. Сөйләмнең иң зур берәмлеге – текст турында мәгълүмат бирү.

                         Белем бирү эчтәлегенең мәҗбүри минимумы

Тыңлап аңлау. Укучыларның җанлы сөйләмне тыңлап аңлау күнекмәләрен камилләштерү; тыңланган мәгълүматка нигезлзнеп, күмәк аралашуда катнашу.

Сөйләү. Аралашу барышында коммуникатив максатка ирешү һәм үз фикерләрен эзлекле итеп белдерү; тормыштагы вакыйгалар, күренешләр турында хәбәр итү һәм фикер йөртү; укылган яки тыңланган текстның эчтәлеген мөмкин кадәр эзлекле һәм аңлаешлы итеп сөйләү.

Уку. Танышу, эзләнү, өйрәнү, карап чыгу максаты белән уку төрләреннән файдаланып, төрле жанрдагы текстларны аңлап уку һәм интернет аша кирәкле мәгълүматны табып уку күнекмәләренә ия булу; укылган текстның эчтәлеген эзлекле  итеп сөйләп бирү; 

Язу һәм язма сөйләм. Бәйләнешле текстларны рус теленнән татарчага язмача тәрҗемә итү; тәкъдтм ителгән тема буенча чыгыш ясау өчен тезислар язу; аралашу ситуацияләрендә сөйләм үрнәкләреннән һәм гыйбарәләреннән файдалану.  
7.Укытуны материаль-техник һәм мәгълүмати  яктан тәэмин итү

Татар теленә өйрәткәндә, түбәндәге материаль-техник чаралардан файдалану таләп ителә:

· күрсәтмә әсбаплар;
· белешмә материаллар;
· аудио һәм видео әсбаплар;
· компьютер программалары;
· татар сайтлары;
· документ-камера
· проектор
татар сайтлары (belem.ru; tatarile.org.com);      
8.Укытуның форма һәм методлары

Формалары: викторина, конференция, лекция, диспут, дискуссия, сәяхәт.

Методлары: 1) Проект методы. Ул үз эченә эзләнүле, иҗади, тикшеренү методларын ала.

2) Проблемалы метод. (Проблемалы сорау куела, һәм анализлап шул сорау чишелә)

3) Эвристик медот.( Конкурслар формасында төрле уеннарны, тикшеренүләр, ярышлар, берләштерә).

4) тикшеренү методы. ( проблемалы метод белән кисешә.Укытучы проблеманы үзе куя. Укучыларның бурычы проблеманы чишү буенча тикшеренү эше алып бару. )

9. Гомумбелем күнекмәләрен бәяләүнең критерийлары һәм нормалары
Укучыларның белем һәм күнекмәләрен тикшереп бару һәм бәяләү укытуның әһәмиятле өлешен тәшкил итә. Тикшерүнең төп максаты — укучыларның телдән һәм язма сөйләм күнекмәләрен даими күзәтеп бару, дөрес һәм гадел бәя бирү. Ә бу, үз чиратында, укучының кайсы теманы яхшы үзләштерүен яисә җитәрлек дәрәҗәдә үзләштерә алмавын күрсәтә, укытуның сыйфатын һәм нәтиҗәлелеген яхшыртуга китерә. Тикшерүнең төп объекты укучыларның программа таләпләренә туры китереп үзләштерелгән белем һәм аралашу күнекмәләреннән гыйбарәт. Тикшерүнеметодик яктан дөрес оештыру шартларының берсе - тикшерү вакытында укучыларга тәкъдим ителгән эшләрнең катлаулылыгы ягыннан мөмкин кадәр бердәй булуы. 

Укучыларның белем һәм күнекмәләрен тикшерү эшен системалы үткәрү максатыннан, чирек барышында агымдагы, тематик һәм йомгаклау характерындагы тикшерү эшләре үткәрелә. Алар укытучыга чирек билгесен дөрес чыгарырга ярдәм итә. Шуны да әйтергә кирәк: тикшерү эшен үткәргәндә, укучылар өчен тыныч шартлар тудыру, укучыларның үз-үзләрен тыныч тотулары, җавап бирүчеләргә игътибарлы булулары да бик әһәмиятле. 

Укучыларның белем һәм күнекмәләрен тикшерү дөрес нәтиҗә бирсен өчен, сөйләм эшчәнлегенең һәр төре буенча иң уңай ысуллардан файдаланырга кирәк. 

Тыңлап ацлау күнекмәләрен тикшерү биремнәре түбәндәгеләрдән гыйбарәт: тыңланган текстның эчтәлеге буенча сорауларга телдән җавап бирү; бирелгән җөмләләр арасыннан тыңланган текстның эчтәлегенә туры килгәннәрен билгеләү; тыңланган текстның төп эчтәлеген сөйләп бирү һ. б. 

Диалогик сөйләм күнекмәләрен тикшерү биремнәре: рәсемнәргә (предметларга) карата сораулар кую; сорауларга җавап бирү; лексик тема яки бирелгән ситуация буенча кечкенә диалоглар төзеп сөйләү; дәреслектәге диалогларны яттан сөйләү; укылган яки тыңланган текстның эчтәлеге буенча сөйләшү үткәрү. 

Монологик сөйләм күнекмәләрен тикшерү биремнәре: предметны (табигатьне, шәһәрне, кешеләрне) тасвирлау; лексик тема буенча хикәя төзеп сөйләү; укылган яки тыңланган текстның эчтәлеген сөйләп бирү. 

Уку күнекмәләрен тикшерү биремнәре: текстны тулысынча аңлап,һәм сәнгатьле итеп кычкырып яки эчтән уку; төрле жанрлардагы текстларны укып, кирәкле мәгълүматны табу; әдәби әсәрләрдән алынган өзекләрне уку һәм эчтәлегенә карата үз мөнәсәбәтеңне белдерү. 

Язу һәм язма сөйләм күнекмәләрен тикшерү биремнәре: аерым сүзләрне, җөмләләрне, бәйләнешле текстны үзгәрешсез яки үзгәрешләр кертеп күчереп язу; нокталар урынына кирәкле сүзләрне куеп, җөмләләрне (текстны) күчереп язу; сүзләрне хәтердән язу, сорауларга язмача җавап бирү, темаларга караган кечкенә хикәяләр язу. 

Санап чыккан алымнардан тыш, укучыларның белем һәм сөйләм күнекмәләрен тикшерү өчен, тестлар куллану файдалы. Тесткуелган сорауга бирелгән җаваплар арасыннан дөресен сайлап алудан гыйбарәт. Тестларның уңайлыгы шунда: алар тикшерү эшен тиз һәм төгәл оештыруны тәэмин итә. Телдән җавап бирүне тикшерү 
Рус теле балаларның телдән сөйләмкүнекмәләрен, аралашу осталыкларын тикшерү – иң мөһим эшләрнең берсе. Телдән җавап бирүне тикшергәндә, укытучы турыдан-туры укучының үзе белән эш итә, ә бу исә баланың шәхси үзенчәлекләрен, белем һәм сөйләм күнекмәләренең ни дәрәҗәдә үсеш алуын, өйрәнелгән тел берәмлекләреннән, җөмлә калыпларыннан файдалана белүен күзалларга мөмкинлек бирә. Шул ук вакытта телдән җавап бирүнетикшерү укытучыдан зур осталык та таләп итә. Ул, барыннан да элек, укытучының сораулар бирә белүе белән бәйле, чөнки укучылар белән сөйләшү үткәрү телдән җавап бирүне тикшерүнең төп өлешен тәшкил итә. Агымдагы контроль барышында укытучы, алдагы дәресләрдә өйрәнелгән тел һәм сөйләм материалы белән бәйләп, сораулар бирергә тиеш. Болай эшләгәндә, укучылар алда үткәннәрне кабатларга өйрәнәләр. 

Укучыларның телдән җавап бирү күнекмәләрен тикшергәндә, сорауның укучыга аңлаешлы булуы мөһим. Сораулар биргәндә, укуның шушы чорында балаларга аңлашылмаган сүзләрне кулланырга ярамый. Сорауның артык озын булуы да аны аңлауны кыенлаштыра, шуңа күрә укучыларга бирелергә тиешле сораулар алдан ук уйланылырга тиеш. Сыйныфтагы барлык укучылар да яхшы төшенсен өчен, сорауны ашыкмыйча һәм ачык итеп әйтергә кирәк. 

Укучыларның җавабын тыңлый белү - телдән җавап бирүне тикшерүнең икенче әһәмиятле ягы. Күп кенә укытучылар, балаларның җавапларын тыңлаганда, төрле сораулар белән аларны бүлдерәләр. Бу исә укучыга кире тәэсир ясый, чөнки ул каушап кала һәм белгәнен дә сөйли алмый. Шуңа күрә укытучы баланың җавабын тыңлап бетерергә, шуннан соң гына өстәмә сораулар бирергә тиеш. Укучы озын пузалар ясап җавап бирсә яки ачыктан-ачык читкә китсә генә, укытучының катнашуы урынлы була. 

Укучыларның телдән сөйләм күнекмәләрен тикшерү фронталь рәвештә дә оештырылырга мөмкин. Беренчедән, фронталь тикшерү укучылар белән күбрәк аралашырга мөмкинлек бирә; икенчедән, бу вакытта укучыларның белемнәре гомумиләштерелә; өченчедән, тикшерү эше тагын да җанлана төшә. 

Укучыларның телдән сөйләм күнекмәләрен тикшергәндә һәм бәяләгәндә, билге җавапның сыйфатына карап һәм түбәндәге таләпләрне искә алып куелырга тиеш: 

1) сөйләмнең орфоэпик, лексик һәм грамматик яктан дөреслеге һәм төгәллеге; 

2) сөйләмнең эчтәлеге ягыннан тулылыгы һәм эзлеклелеге; 

3) сөйләмнең аңлаешлылыгы; 

4) сөйләмдә сүз байлыгы, җөмлә калыпларының төрлелеге. 

Укучының җавабын бәяләгәндә, укытучы, аның уңай һәм кимчелекле якларын әйтеп, киләчәктә нәрсәгә игътибар итәргә кирәклеген дә ассызыкларга тиеш. 

Йомгаклау билгесе чирек һәм уку елы ахырында куела. Ул, беренче чиратта, укучыларның телдән сөйләм күнекмәләрен, татар телендә аралаша алу осталыгын, шулай ук язма эшләрнең нәтиҗәләрен исәпкә алып куелырга тиеш.

Телдән җавап бирү күнекмәләрен тикшерү эшләренең күләме

	№
	Эш төрләре
	7 сыйныф
	8 нче сыйныф 
	9 нчы сыйныф

	1.
	Тыңлап аңлау(минутларда)
	3
	3
	3

	2.
	Диалогик сөйләм (репликалар саны)
	9
	10
	12

	3.
	Монологик сөйләм (фразалар саны)
	10
	12
	14


Диалогик сөйләмне бәяләү 
Бирелгән ситуация яки өйрәнелгән тема буенча әңгәмә кора алганда, әйтелеше һәм грамматик төзелеше ягыннан дөрес, эчтәлеге ягыннан эзлекле һәм тулы диалогик сөйләм төзегәндә, «5»ле куела. 

Бирелгән ситуация яки өйрәнелгән тема буенча әңгәмә кора алганда, әмма репликаларның әйтелешендә һәм аерым сүзләрнең грамматик формаларында 2—3 хата җибәреп, эчтәлеге ягыннан эзлекле диалогик сөйләм төзегәндә, «4»ле куела. 

Өстәмә сораулар ярдәмендә генә әңгәмә кора алганда, репликаларның әйтелешендә һәм сүзләрнең грамматик формаларында 4-6 хата җибәреп, эчтәлеген бозып диалогик сөйләм төзегәндә, «3»ле куела. 

Бирелгән ситуация яки өйрәнелгән тема буенча диалог төзи алмаганда, «2»ле куела. 

Монологик сөйләмне бәяләү 
Өйрәнелгән яки тәкъдим ителгән тема буенча әйтелеше, грамматик төзелеше ягыннан дөрес һәм эчтәлеге ягыннан тулы, эзлеклемонологик сөйләм өчен «5»ле куела. 

Өйрәнелгән яки тәкъдим ителгән тема буенча эзлекле төзелгән, әмма аерым сүзләрнең әйтелешендә, грамматик формаларында яки җөмлә төзелешендә 2—3 хаталы монологик сөйләм өчен «4»ле куела. 

Өйрәнелгән яки тәкъдим ителгән тема буенча эзлекле төзелмәгән, сүзләрнең әйтелешендә, җөмлә төзелешендә 4—7 хаталы монологик сөйләм өчен «3»ле куела. 

Өйрәнелгән яки тәкъдим ителгән темага монолог төзи алмаганда, «2»ле куела. 

Укуны бәяләү 
Тәкъдим ителгән текстның эчтәлеген тулаем аңлап, сәнгатьле һәм аңлаешлы итепукыганда, «5»ле куела. 

Тәкъдим ителгән текстның эчтәлеген аңлап, сәнгатьле һәм аңлаешлы итеп укыганда, әмма 2—3 орфоэпик хата булганда, «4»ле куела. Тәкъдим ителгән текстның эчтәлеген өлешчә аңлап укыганда, 4—6 тупас орфоэпик хата булганда, «3»ле куела. 

Тәкъдим ителгән текстның эчтәлеген бөтенләй аңламыйча, орфоэпик кагыйдәләрне бозып укыганда, «2»ле куела. 

Язма эшләрне тикшерү һәм бәяләү 
Укучыларның тел һәм сөйләм материалын үзләштерү дәрәҗәсен тикшерү өчен, татар теле дәресләрендә төрле язма эшләр үткәрелә. 

Язма эшләрне тикшергәндә, укытучы аларның эчтәлеген бәяли, укучыларның орфографик һәм пунктуацион хаталарын төзәтә. Күп эшләрдә бер үк төрле хата кабатланса, укытучы бу материалны тагын бер тапкыр аңлатыргатиеш. Әгәр хаталар индивидуаль характерда булса, укучылар белән шәхси эш алып барырга кирәк. Сүз берничә урында дөрес, ә аерым бер урында хаталы язылган икән, бу ялгыш дип саналмый. Бер үк хата берничә сүздә кабатланса, бу бер ялгыш дип исәпләнә. 
	Сүзлек диктанты һәм аны бәяләү
	

	
	

	VII 
	18—20 сүз 

	VIII 
	22—25 сүз 

	IX 
	25—28 сүз 

	
	

	
	


Пөхтә, төгәл һәм орфографик хатасыз язылган эшкә «5»ле куела. 

Пөхтә, төгәл язылган, әмма 1—3 төзәтүеяки 1—2 орфографик хатасы булган эшкә«4»лекуела. 

Пөхтә һәм төгәл язылмаган, 4—5 төзәтүеяки 3—5 орфографик хатасы булган эшкә «3»ле куела. 

Пөхтә һәм төгәл язылмаган, 6 яки артыграк орфографик хатасы булган эшкә «2»ле куела. 

Язма сөйләмне тикшерү һәм бәяләү 
Укучыларның бәйләнешле язма, сөйләм күнекмәләрен тикшерү өчен,төрле биремнәр кулланыла: 

• сорауларга язмача җавап бирү; 

• укылганякитыңлангантекстныңэчтәлегенязмачасөйләпбирү(изложение); 

• бирелгәнситуацияякитәкъдимителгәнтемабуенчафикерләрнеязмачабелдерү (сочинение); 

• шәхси хат язуһ. б. 

Язма сөйләмне бәяләгәндә, эчтәлекнең тулылыгына һәм эзлеклелегенә, җөмлә калыпларының грамматик яктан дөреслегенә һәм төрлелегенә, стиль бердәмлегенә игътибар итәргә кирәк. Изложение һәм сочинение өчен ике билге куела: беренчесе эшнең эчтәлеге өчен, икенчесе — грамоталы язуга. 

Изложениеләрне бәяләү 

Изложение яздыру  өчен, хикәяләү, тасвирлау, һәм фикер йөртү характерындагы текст яки өзекләр алына. Алар рус телле балаларга аңлаешлы булырга, аларның яшь үзенчәлекләренә туры килергә һәм бәйләнешле сөйләм күнекмәләрен үстерүне истә тотып сайланырга тиеш.
Укылган яки тыңланган текст белән эшләү барышында укучыларның фикерйөртүләренә, текст эчтәлегеннән чыгып,нәтиҗәләр ясый белүләренә, сүз байлыгыннан һәм җөмлә калыпларыннан урынлы файдалана алуларына төп игътибар бирелә. 

	Сыйныфлар
	Уку елы башында

(сүзләр саны)
	Уку елы ахырында 

(сүзләр саны)

	7
	90-95
	100-110

	8
	11-120
	120-130

	9
	130-140
	140-150


Тыңланган текстның эчтәлеге тулы, эзлекле һәм дөрес язылган, 1 орфографик, 1 пунктуацион яки 1 грамматик хаталы эшкә «5»ле куела. 

Тыңланган текстның эчтәлеге эзлекле һәм дөрес язылган, ләкин 1—2 эчтәлек ялгышы җибәрелгән, 2—3 орфографик, 2—3 пунктуацион яки 2—3 грамматик хаталы эшкә «4»ле куела. 

Тыңланган текстның эчтәлеге өлешчә эзлекле язылган, 4—5 орфографик, 4 пунктуацион яки 4—5 грамматик хаталы эшкә «3»ле куела. 

Тыңланган текстның эчтәлеге бөтенләй ачылмаган һәм эзлекле язылмаган, 6 дан артык орфографик, 5 тән артык пунктуацион яки 6 дан артык грамматик хаталы эшкә «2»ле куела. 

Сочинениеләрне бәяләү 
Тәкъдим ителгән темага эзлекле язылган һәм эчтәлеге тулы ачылган, 1 орфографик, 1 пунктуацион яки 2 грамматик хатасы булган эшкә «5»ле куела. 

Тәкъдим ителгән темага эзлекле язылган, ләкин 2—3 эчтәлек ялгышы, 2—3 орфографик, 2—3 пунктуацион хатасы булган эшкә «4»ле куела. 

Тәкъдим ителгән темага өлешчә эзлекле язылган, эчтәлеге тулысынча ачылмаган, 4—5 орфографик, 4—5 пунктуацион һәм грамматик хатасы булган эшкә «3»ле куела. 

Тәкъдим ителгән темага эзлекле язылмаган һәм эчтәлеге ачылмаган, 6 дан артык орфографик, 6 дан артык пунктуацион һәм грамматик хатасы булган эшкә «2»ле куела.
